Triklowo-etilen - ToxFAQs™

Fey enfomasyon sa a bay repons pou pifo kesyon moun poze souvan (FAQs) sou sante konseénan triklowo-etilén. Pou jwenn
plis enfomasyon, rele Sant Enfomasyon CDC (CDC Information Center) nan nimewo 1-800-232-4636. Fey enfomasyon sa a
se youn nan yon seri rezime sou sibstans danjere ak efe yo genyen sou sante. Li enpotan pou ou konprann enfomasyon sa
yo paske sibstans sa a ka danjere pou ou. Lé ou ekspoze nan nenpot sibstans danjere, efé li depannde doz la, kantite tan

ou ekspoze ladan, kijan ou ekspoze ladan, karakteristik pesonél ou ak abitid ou, epitou si gen 16t sibstans chimik ki la Ié ou

ekspoze ladan.

REZIME: Yo itilize triklowo-etilén kom yon solvan pou netwaye pyées metal. Si ou ekspoze
nan konsantrasyon triklowo-etilen ki fo anpil sa kapab lakoz ou gen vétij, maltét, anvi domi,
difikilte pou kowodone mouvman, konfizyon, képlen, endispozisyon, epi menm lanmo. Yo te

jwenn triklowo-etilen nan omwen 1,045 sou 1,699 chantye nan Lis ki Gen Priyorite Nasyonal
[National Priorities List (NPL)] Ajans Pwoteksyon Anviwonman [Environmental Protection
Agency (EPA)] te idantifye.

Kisa triklowo-etilen ye?

Triklowo-etilén se yon likid ki san koulé epitou ki volatil.
Likid triklowo-etilén evapore vit nan lé a. Li pa flamab
epitou li gen yon odé dou.

De (2) itilizasyon prensipal triklowo-etilén se kdm yon
solvan pou retire grés sou pyés metal epitou kdom yon

sibstans chimik yo itilize pou fe 16t sibstans chimik, sitou
refrijeran, HFC-134a.

Kisa k ap pase triklowo-etilén lé li antre
nan anviwonman an?

- Triklowo-etilén kapab degaje nan |&, dlo ak sol nan
kote yo pwodui oswa itilize li.

- Triklowo-etilén dekonpoze vit nan le a.

- Triklowo-etilen dekonpoze dousman nan sol ak dlo,
epitou yo retire li sitou nan evaporasyon nan lé a.

- Yo prevwa | ap rete nan dlo anba té pandan anpil tan
paske li pa kapab evapore.

- Triklowo-etilén pa anpile ase nan plant yo oswa nan
bét yo.

Kijan mwen ta ka ekspoze nan
triklowo-etilen?
- Siou respire triklowo-etilén nan lé ki kontamine.

- Siou bwe dlo ki kontamine.

- Travaye ki nan izin ki itilize sibstans sa a pou retire
gres nan metal ekspoze nan nivo siperyeé triklowo-
etilén.

- Siw ap viv toupre yon izin konsa oswa toupre kote
ki gen deche danjere ki gen triklowo-etilén, ou ka
ekspoze pi plis nan sibstans sa a.

Kijan triklowo-etilen kapab afekte
sante mwen?

Yo te konn itilize triklowo-etilén kom yon anestezi pou
operasyon. Si ou ekspoze nan kantite triklowo-etilén ki
modere sa ka lakoz ou gen maltét, vetij ak anvi domi;

gwo kantite yo ka lakoz ou gen koma epi menm mouri. Si
Oou manje oswa respire nivo siperyé triklowo-etilén sa ka
domaje ké ne nan figi ou. Si ou ekspoze nan nivo siperye
yo sa kapab lakoz kék chanjman nan ritm batman ké ou,
domaj nan fwa ou, ak prév domaj nan ren ou. Kontak nan
po ou avék solisyon konsantre triklowo-etilen kapab lakoz
ou gen gratel sou po ou.

Gen prev ki montre si kek moun ekspoze nan triklowo-
etilen nan espas travay ou sa ka lakoz esklewodémi (yon
maladi oto-iminite sistemik) sou yo. Kek gason ki ekspoze
nan travay yo nan triklowo-etilén ak nan Iot sibstans
chimik te montre diminisyon nan apeti seksyél yo, kalite
espem yo ak nivo omon repwodiktif yo.

Kijan triklowo-etilén ka lakoz kanse?

Gen bon jan prev ki montre triklowo-etilen kapab lakoz
kansé ren sou moun, ak prév pou kanseé fwa ak lenfom
maliy moun pran akoz triklowo-etilén. Lé sourit ak rat te
ekspoze pandan tout lavi yo nan triklowo-etilen sa te lakoz
gen pi gwo kanse fwa sou sourit yo ak pi gwo kanseé testikil
sou rat yo.

Ajans Entenasyonal pou Rechech sou Kanseé [International
Agency for Research on Cancer (IARC)], ak EPA te detémine
gen bon jan prév ki endike si yon moun ekspoze nan
triklowo-etilen sa kapab lakoz li gen kanse ren. Yo site
triklowo-etilen nan 13yém Rapo sou Sibstans Kanserijén
[Report on Carcinogens (RoC)] kdm yon sibstans yo
prevwa yon fason rezonab ki kapab lakoz moun gen kanseé.

Triklowo-etilen

NTP ap fe yon revizyon aktif sou TCE pou posib chanjman
nan kondisyon lis la pou 14yem RoC http://ntp.niehs.nih.
gov/pubhealth/roc/candidates/tce.html.

Kijan triklowo-etilen kapab afekte
timoun?

Nou pa konnen si timoun yo pi kapab viktim efé
triklowo-etilen pase adilt yo.

Kek etid yo fé sou moun endike triklowo-etilen ka

lakoz efé sou devlopman tankou avotman toudenkou,
malfomasyon ké nan akouchman, malfomasyon nan
sistém néve santral, ak ti gwosé nan moman akouchman.
Men, moun sa yo te ekspoze nan 10t sibstans chimik tou.

Nan kék etid yo fe sou bét, & bet yo te ekspoze nan
triklowo-etilen pandan devlopman yo sa te lakoz
diminisyon nan gwose ko yo, ogmantasyon nan
malfomasyon ké yo, chanjman nan devlopman sistém
néve yo, ak efe sou sistem defans yo.

Kijan fanmi yo kapab redui risk pou yo
ekspoze nan triklowo-etiléen?

- Evite bwe dlo nan sous yo konnen ki kontamine
avek triklowo-etilén. Itilize dlo nan boutey si ou gen
enkyetid konsénan prezans sibstans chimik nan dlo
tiyo ou. Ou ka kontakte administrasyon dlo potab
lokal ou tou epi swiv konséy yo.

- Mande timoun yo pou yo pa mete objé nan bouch
yo. Sonje pou fé timoun ou yo lave men yo souvan
epi anvan yo manje.

- Pakite timoun yo jwe nan kras oswa pa kite yo manje
sa ki gen kras si w ap viv toupre yon kote ki gen
decheé ki gen triklowo-etilén.

- Yoiitilize triklowo-etilen nan anpil pwodui endistriyél.
Swiv enstriksyon ki sou etiket pwodui a pou diminye
nét kantite tan w ap ekspoze nan triklowo-etilén.

Ki kote mwen kapab jwenn plis enfomasyon?

CAS #79-01-6

Eske gen yon tés medikal pou montre si
mwen te ekspoze nan triklowo-etilen?

Yo kapab mezire triklowo-etilen ak pwodui ki soti nan
dekonpozisyon li (metabolit) nan san ak pipi. Men, yo pa
kapab itilize deteksyon triklowo-etilén ak/oswa metabolit
li yo pou prevwa kalite efe ki ta ka genyen sou sante ou lé
ou ekspoze ladan. Paske triklowo-etilén ak metabolit li yo
soti nan ko ou ase rapid, ou dwe fé tés yo nan kék jou apre
ou te ekspoze ladan.

Eske gouvénman federal la te fé
rekomandasyon pou pwoteje sante moun?

EPA te fikse yon objektif kontaminan maksimom
[maximum contaminant goal (MCL)] 0.005 miligram pou
chak lit (mg/L; 5 ppb) kom yon ndom primé nasyonal pou
dlo potab pou triklowo-etilen.

Administrasyon pou Sekirite ak Sante nan Travay
[Occupational Safety and Health Administration (OSHA)]
te fikse yon limit akseptab pou ekspoze [permissible
exposure limit (PEL)] ki se 100 ppm pou triklowo-etilen
nan lé a anmwayén nan yon jounen travay 8 edtan, yon
konsantrasyon ki akseptab siperye akseptab 200 ppm
depi yo pa depase PEL 8 édtan an, ak yon limit maksimom
akseptab 300 ppm pou yon dire maksimom 5 minit nan
nenpot 2 edtan.

Enstiti Nasyonal pou Sekirite ak Sante nan Travay [National
Institute for Occupational Safety and Health (NIOSH)]
konsidere triklowo-etilen kom yon sibstans kanserijen nan
travay epi yo te detemine yon limit pou ekspoze [exposure
limit (REL)] ladan ki se 2 ppm (kom yon limit siperye

60 minit) pandan y ap itilize li kom yon ajan anestezi ak

25 ppm (kdom yon TWA sou 10 édtan) pandan tout lot
ekspozisyon.

Referans

Nou pran enfomasyon ToxFAQs™ sa a nan Pwofil
Toksikolojik ane 2014 pou Triklowo-etilén (Vesyon
Pwovizwa pou Komante Piblik la) yo pwodui nan Ajans
pou Sibstans Toksik ak Rejis Maladi (Agency for Toxic
Substances and Disease Registry), Sevis Sante Piblik
(Public Health Service), Depatman Sante ak Sévis Sosyal
Etazini (U.S. Department of Health and Human Services).

Pou jwenn plis enfomasyon, kontakte Ajans pou Sibstans Toksik ak Rejis Maladi (Agency for Toxic Substances and
Disease Registry), Divizyon Toksikoloji ak Syans Sante Imen (Division of Toxicology and Human Health Sciences),

1600 Clifton Road NE, Mailstop F-57, Atlanta, GA 30333.

Telefon: 1-800-232-4636.
ToxFAQs™ sou sitweb: www.atsdr.cdc.gov/toxFAQs.

ATSDR kapab fé ou konnen kote pou jwenn klinik sante nan travay ak anviwonman. Espesyalis yo kapab rekonet, evalye,
epi trete maladi moun pran lé yo te ekspoze nan sibstans danjere. Ou kapab kontakte depatman sante kominoté oswa
depatman sante eta a oswa depatman kalite anviwonman si ou gen nenpot lot kesyon oswa enkyetid.

